· Programi “Creative Europe”, programi më i rëndësishëm i Bashkimit Evropian në fushën e Kulturës me një buxhet total prej 1.5 bilion Euro, do t’u mundësojë artistëve, organizatave publike dhe jo publike shqiptare të bëhen pjesë e projekteve që do të rrisin fondet për artin dhe kulturën; të forcojnë bashkëpunimin evropian kulturor si dhe të qarkullojnë dhe promovojnë produktet e tyre artistike. 

· Institucionet përfituese nga ky program janë: Teatri Kombëtar, Instituti i Monumenteve të Kulturës, Muzetë, Galeria Kombëtare e Arteve, Biblioteka Kombëtare, Qëndra Kombëtare e Veprimtarive Folklorike, Teatri Kombëtar i Operas dhe Baletit, Ansambli Popullor etj si dhe organizata kulturore private, OJF, botues dhe shtëpi botuese. 
· Çdo institucion public apo privat, OJF dhe individë të interesuar të marrin pjesë në thirrjet për projekt propozime duhet t’i referohen: sitit web të EACEA http://eacea.ec.europa.eu, në të cilën sqarohen të gjitha thirrjet për projekt propozime si dhe proçedurat e nevojshme për përgatitjen e dosjes së aplikimit; duhet të konsultohet guida për secilën thirrje specifike, si dhe mund të kërkohet mbështetja e Creative Europe Desk- Albania për realizimin e një aplikimi të suksesshëm si dhe për gjetjen e partnerëve të nevojshëm. 
· NënProgrami Kultura realizohet nëpërmjet mbështetjes së këtyre 4 aksioneve: 
1. European Cooperation projects (Projekte bashkëpunimi evropian);
2. Literary Translation (Përkthime letrare);

3. European Netëorks (Rrjete evropiane);

4. Platforma evropiane (Platforma evropiane). 

1. European Cooperation projects: mbështet projekte të bashkëpunimit transnacional që përfshijnë organizata kulturore dhe krijuese nga të gjitha vendet pjesëmarrëse në program me qëllim përmirësimin e aksesit të veprave kulturore evropiane dhe promovimin e inovacionit dhe kreativitetit. O të mbështeten: projekte të vogla bashkëpunimi (me të paktën dy partnerë të tjerë përveç atij lider) dhe projekte të mëdha bashkëpunimi (me të paktën tre partnerë të tjerë). Të gjitha këto projekte mund të zgjasin maksimalisht 48 muaj. 
Kush mund të aplikojë: Organizata publike dhe private, OJF aktive në fushën e kulturës dhe kreativitetit.
2. Literary Translation: mbështet iniciativa që përkthejnë dhe promovojnë vepra letrare në tregun evropian me qëllim rritjen e aksesit dhe numrit të lexuesve të literaturës evropiane. Do të mbështeten: përkthime dhe publikime të një grupi librash letrarë nga gjuhët e vendeve pjesëmarrëse si dhe promovimi i këtij grupi librash të përkthyer, duke përfshirë përdorimin e teknologjive dixhitale si për shpërndarjen ashtu dhe promovimin e veprave. 
Kush mund të aplikojë: Botues dhe shtëpi botuese. 
3. European Networks: ofron mbështetje për rrjetet evropiane me qëllim rritjen e bashkëpunimit transnacional si dhe fuqizimin e konkurrueshmërisë.  
Kush mund të aplikojë: Rrjete organizatash aktive të sektorit kulturor dhe kreativ.  
4. Platforma evropiane: mbështeten platforma për operatorët kulturorë që promovojnë artistët e rinj dhe stimulojnë programimin e vërtetë evropian të punës kulturore dhe artistike. Do të mbështeten aktivitete që forcojnë lëvizjen dhe vizibilitetin e krjijuesve dhe artistëve sidomos të atyre që nuk kanë ekspozim ndërkombëtar; që stimulojnë programimin e aktiviteve kulturore dhe artistike në shkallë evropiane nëpërmjet turneve ndërkombëtare, festivaleve, ekspozitave etj si dhe që kontribuojnë në zhvillimin e audiencës dhe rritjen e vizibilitetit të vlerave dhe kulturave të ndryshme evropiane. 
Kush mund të aplikojë: Organizata publike dhe private, OJF aktive në fushën e kulturës dhe kreativitetit. 

· Creative Europe Desk – Albania: në kuadër të Marrëveshjes për pjesëmarrjen e Shqipërisë në Programin “Creative Europe”, Ministria e Kulturës ka krijuar strukturën dhe mekanizmat e përshtatshëm në nivel kombëtar dhe do të adoptojë të gjitha masat e nevojshme për koordinimin dhe organizimin e aktiviteteve. Kjo strukturë, Creative Europe Desk – Albania, do të promovojë programin Creative Europe në nivel kombëtar; do të ndihmojë sektorët kulturorë dhe krijues në lidhje me proçesin e aplikimit dhe gjetjes së partnerëve të nevojshëm; do të stimulojë bashkëpunimin ndërkufitar midis profesionistëve, platformave institucionale dhe rrjeteve në sektorët kulturorë dhe krijues si dhe do të mbështesë Komisionin Evropian për sigurimin e të dhënave për sektorin si dhe për përhapjen e rezultaveve të Programit.
